
				এই পাতাটির মুদ্রণ সংশোধন করা প্রয়োজন। 
RVO প্ৰাচীন ভারত
গমনাগমনের অনুপযুক্ত হইয়াছিল; অধিকন্তু রথগুলি কৰ্দমপূর্ণ গৰ্ত্তে বাধাপ্ৰাপ্ত হওয়ায় তাহদের অত্যধিক ভারের জন্য অচল হইয়া উঠিয়াছিল। পক্ষান্তরে, আলেকজান্দারের সৈন্যগণ লঘুবৰ্ম্মাবৃত কিন্তু ভারাক্রান্ত না হওয়ায় তিনি বিশেষ তেজস্বিতার সহিত আক্রমণে সমর্থ হইলেন। সর্বপ্রথমে সিথিয়া ও দাহীবাসিগণ ভারতীয়গণকে আক্রমণ করিয়াছিল, পরে আলেকজান্দার অশ্বারোহীসহ পার্দিকাসকে ভারতীয় সৈন্যের দক্ষিণ বাহিনী আক্রমণার্থে প্রেরণ করিলেন। সৰ্ব্বত্র ভীষণভাবে যুদ্ধ চলিতে লাগিল। এমন সময়ে পোরসের সৈন্যগণের সাহায্যাৰ্থ রথচালকগণ পূর্ণবেগে যুদ্ধক্ষেত্রে উপনীত হইল। এই আক্রমণে কোন পক্ষের অধিক ক্ষতি হইল, ইহা নির্দেশ করা সুকঠিন ; কারণ যে সকল মাসিদোনিয়-পদাতিক-সৈন্যকে সর্বাগ্রে এই আক্রমণের বেগ সহ করিতে হইয়াছিল তাহারা নিষ্পেষিত হইল ; পক্ষান্তরে, অসমান ও পিচ্ছিল ভূমিতে বেগে আগমনকালে রথচালকগণ নিজ নিজ আসনচ্যুত হইল। কতকগুলি অশ্বও ভীতিগ্ৰস্ত হইয়া জলপূৰ্ণ গৰ্ত্তে, এমন কি নদীর মধ্যেও রথগুলি নিক্ষেপ করিল।
শত্রুর নিক্ষিপ্ত অস্ত্ৰে বিতাড়িত কতকগুলি অশ্ব পোরসের নিকটে উপনীত হইল। পোরস এই সময়ে যুদ্ধের জন্য বিশেষ আয়োজনে ব্যাপৃত ছিলেন। রথগুলি সৈন্যমধ্যে বিচ্ছিন্ন ও পরিচালকবিহীন অবস্থায় যত্রতত্র দেখিয়া, তিনি তাহার নিকটবৰ্ত্তী বন্ধুবান্ধবগণের মধ্যে হস্তীগুলি বিতরণ করিলেন। তিনি হস্তীর পশ্চাদেশে পদাতিক, তীরন্দাজ ও ঢঙ্কানিনাদকারী ব্যক্তিবর্গকে স্থাপন করিয়াছিলেন ; ভারতীয়গণ তুরীর পরিবর্তে এইগুলিই যুদ্ধকালে ব্যবহার করে। বহুকালশ্রবণের অভ্যাসবশতঃ এই সকল যন্ত্রের বাস্থ্যধ্বনি

